
GOUVÈNÈ CUOMO ANONSE 200+ BIZNIS AP OFRI 5,000 OPÓTINITE TRAVAY 

NAN SANT EKSPOZISYON KARYÈ SYRACUSE  
 

Yo ankouraje moun kap chèche travay yo pou anrejistre nan: 
www.labor.ny.gov/SyracuseExpo 

Gouvènè Andrew M. Cuomo jodia te anonse ke plis pase 200 biznis ap ofri apeprè 
5,000 pozisyon travay nan Sant Eskpozisyon karyè Syracuse nan dat 5 novanm. 
Aktivite a pral fèt nan Oncenter, ki lokalize nan 800 South State Street, e lap fonksyone 
de 11 a.m. jiska 3 p.m.  
 
“Nou gen anpil konpayi kap chèche pou anboche ak elaji isit la nan Santral New York,” 
te deklare Gouvènè Cuomo. “Pou nenpòt moun kap chèche travay oswa pou avanse 
karyè yo, mwen ankouraje f ֽ◌òtman pou yo anrejistre alavans ak pou yo patisipe nan 
youn nan pi gwo fwa travay ke eta te janm òganize nan rejyon sa a.” 
 
Biznis yo ap bay entèvyou sou plas avèk reprezantan konpayi yo.  Anplis, yon sal 
resous ap disponib pou moun kap chèche opòtinite travay epi ranpli aplikasyon yo sou 
entènèt.  
 
Asire ke moun kap chèche travay yo prepare  
 
Depatman Travay la ap fè patenarya avèk òganizayson kominotè yo pou ede moun kap 
chèche travay yo prepapre pou ekspozisyon an.   Depatman an te mete anplwaye 
disponib pou travay en-a-en avèk moun yo sou kritik rezime ak delvopman, kijan pou yo 
montre konpetans yo, ak kijan pou yo navige ekspozisyon an nan jou kap kondwi a 
ekspozisyon an:  

2 Novanm 10 a.m. jiska midi: YWCA, 401 Douglas Street, Syracuse 
 
 2 Novanm 1 p.m. jiska 3 p.m.: Jobs Plus, 677 S. Salina Street, Ste. 201, 
Syracuse 

 
Anplwaye Depatman Travay la ap ofri tou atelye travay sou devlopman rezime ak siksè 
nan chèche travay pandan ekspozisyon karyè a.  
 
Yo ankouraje anrejistreman  

Yo mande sila yo ki ta ve patisipe pou yo anrejistre sou entènèt nan: 
www.labor.ny.gov/SyracuseExpo. Espas la limite e yo prevwa ap gen anpil moun, 
kidonk yo ankouraje fòtman moun yo pou anrejistre opli vit ke posib.  
 
“Gwo ekspozisyon travay tankou sa ofri opòtinite fòmidab pou biznis ansanm avèk 
moun kap chèche travay yo,” te deklare Komisyonè Travay Eta  Kandida Roberta 
Reardon. “Depatman Travay Eta New York kontan pou l fasilite kalite aktivite sa yo.   
Fè koneksyon ant biznis ak moun kap chèche travay santral a misyon nou, e mwen 
ankouraje tout moun kap chèche travay nan rejyon Syracuse pou anrejsitre epi sezi 
opòtinite sa.” 
 
Yap fè moun kap chèche travay yo konnen pou yo abiye byen epi pote plizyè kopi 
rezime yo.   
 
Senatè David J. Valesky te deklare, “Avèk yon laj varyete travay ki disponib, li evidan 
ke rejyon Syracuse la gen yon avni briyan.  Mwen ankouraje tout moun pou vini nan 
gwo karyè travay sa epi aprann sou opòtinite enteresan kap grandi nan rejyon nou an.” 
 
Senatè John A. DeFrancisco te deklare, “Gwo aktivite tankou sa esansyèl nan rejyon 
nou an kòm nap gade pou devlope ekonomi nou an lè nou konekte sila yo kap chèche 
pou travay avèk gwo biznis yo kap bay sipò l. Moun kap chèche travay yo ta dwe retire 
pousyè sou rezime yo epi vin aprann sou opòtinite karyè ki enteresan nan rejyon nou 
an.” 
 
Manm Asanble William B. Magnarelli te deklare, “Chemen pou jwenn Rèv Ameriken 
an se pou gen yon travay. Fwa karyè a gran echèl tankou sa bay opòtinite inik pou 
alafwa moun kap chèche travay ansanm avèk biznis yo. Aktivite sa montre angajman 
Eta pou moun kap chèche travay yo ak pou biznis yo bay bon jan kalite sèvis anbochaj 
gratis.” 
 
Manm Asanble Bill Magee te deklare, “Ekonomi rejyon nou ap kontinye amelyore, e 
aktivite tankou sa pwouve ke avni an briyan. Mèsi Gouvènè Cuomo ansanm avèk 
Depatman Travay paske ou bay sèvis sa yo, e pou biznis yo kap patisipe semèn 
pwochèn lè yo ofri anpil opòtinite travay a Nouyòkè nan Sant yo.” 
 
Egzekitif Konte Onondaga Joanne M. Mahoney te deklare, “Nou fyè pou nou fè 
patenarya avèk Gouvènè Cuomo, Eta ak Depatman Travay paske yo pote anpil travay 
pou moun yo nan Konte Onondaga.  Ansanm nou ka ede chanje lavi gason ak fi sa yo 
kap travay di kap chèche yon travay.” 
 
Majistra Syracuse Stephanie A. Miner te deklare, "Devlope ekonomi nou an relye 
pou asire moun kap chèche travay yo konekte avèk opòtinite travay ki disponib nan 
kominote nou an.  Mwen kontan dèske m te sipòte fwa travay sa pou ede vwazen 
Syracuse yo jwenn karyè yo bezwen pou sipòte fanmi yo epi devlope rejyon nou an." 
 
Pou w jwenn plis enfòmasyon sou fwa travay kap vini an ansnam avèk rekritman, tanpri 

vizite http://labor.ny.gov/workforcenypartners/career-center-events.shtm. 
 
Pou w jwenn plis enfòmasyon sou sèvis Depatman Travay la pou moun kap chèche 
travay yo, tanpri vizite http://labor.ny.gov/careerservices/CareerServicesIndex.shtm. 

